
"UUM : UNIVERSITI PENGURUSAN TERKEMUKA" 
           (THE EMINENT MANAGEMENT UNIVERSITY) 
  
Assalamualaikum & Salam Sejahtera 
 

PERANCANGAN STRATEGIK DAN PEMBINAAN JATI DIRI DI KEM BTN KULIM 
 

 
 

Kem BTN Kulim, 29 Sept  2018 – Kem Bina Tatanegara (BTN) Kulim 
menjadi lokasi pilihan Pejabat Pembangunan Pelajar & Alumni (PPA), 
UUM COLGIS menganjurkan Bengkel Perancangan Strategik kepada 
barisan Majlis Tertinggi (MT) Persatuan Pelajar UUM COLGIS yang baharu 
sesi 2018/2019 berlangsung pada 27 hingga 29 September 
2018.  Seramai 110 orang MT persatuan mewakili sebelas (11) persatuan 
UUM COLGIS dan 11 orang penasihat persatuan terlibat menyertai 
bengkel tiga hari dua malam ini.   

Bengkel tahunan ini diadakan bertujuan memberi pendedahan kepada 
MT persatuan mengenai prosedur-prosedur permohonan mengadakan 
program, penyediaan kertas kerja secara online melalui sistem SAMS, 
kewangan dan perancangan almanak 2019.   

Bengkel ini juga dapat mendidik peserta untuk menjadi seorang 
pemimpin yang mampu memahami peranan dan cabaran semasa 
serta bertanggungjawab dan jelas mengenai peraturan.  Selain dari 
perbincangan mengenai perancangan strategik, kewangan dan 
kepimpinan, pelajar juga didedahkan dengan program team building 
iaitu Kembara Hutan.  Pelajar-pelajar ini dipandu oleh tiga orang 
jurulatih Kem BTN di luar kawasan BTN.   

Majlis perasmian penutupan bengkel ini disempurnakan oleh Prof. 
Madya Dr. Rusdi Omar, Dekan Pembangunan Pelajar & Alumni UUM 
COLGIS.  “Bukanlah senang menjadi seorang pemimpin, seorang 
pemimpin perlu memastikan semua ahli persatuan bergiat aktif, 
mempunyai kesefahaman, kesepakatan yang tinggi antara ahli barulah 
dapat membentuk persatuan yang hebat dan dikenali di peringkat 
Malaysia mahupun dunia.  Itulah peranan dan tanggungjawab seorang 
pemimpin di dalam menerajui persatuan masing-masing.  Seorang 
pemimpin juga perlu mengetahui keperluan semasa ahli dan perlu peka 
kepada perkembangan semasa ahli persatuan” 

“Bukan mudah mengadakan program dalam keadaan kewangan yang 
kurang mengizinkan, tapi pemimpin perlu bijak memainkan peranan 
mereka untuk megatasi permasalahan ini.  Biar kuantiti program kurang, 
yang penting pelaksanaan program perlu ke arah program berimpak 
tinggi yang dapat memberi faedah yang berpanjangan kepada 
masyarakat setempat, persekitaran dan kepada pelajar itu sendiri”, ujar 
Prof. Madya Dr. Rusdi Omar dalam majlis tersebut. 

 
Sekian, terima kasih. 
 

"UUM COLGIS : WHERE INNOVATION IN GOVERNANCE BEGINS" 

==================== 

Daripada: 
 
Pejabat Pembangunan Pelajar dan Alumni 
College of  Law, Government and International Studies (COLGIS) 
Universiti Utara Malaysia | 06010 UUM Sintok, Kedah | Malaysia  
Tel : +6049287805/7806/7807/7808 | Fax : +6049287849 | Email : 
colgis_pppa@uum.edu.my 
Laman Web : http://ppacolgis.uum.edu.my/ | Facebook : OFFICIAL PPA UUM COLGIS 

